ТӘУЕЛСІЗДІК  - БІЗДІ ҚҰРСАУДАН ҚҰТҚАРҒАН
ЗОР БАҚЫТ

Сонау 40-шы жылдардың түлектері біздер, 30-шы жылдары ел азаттығын армандап, шейіт болған арыстарымыз - Әлихан Бөкейхановтай, Ахмет Байтұрсыновтай, Міржақып Дулатовтай, Жүсіпбек Аймауытовтай және басқа да ардақты ағаларымыздың нені армандап, нені күйттеп, не үшін шыр-пыр болғандарын іштей сезіп, ұғынып өстік.

Алайда, сол кездегі жастар, бәріміздің де тіліміз байлаулы, аузымыз таңулы, ой-санамыз сыңар жақты, теріс идеялармен уланулы, қысқасын айтқанда, бәріміз де сол кездегі солақай саясаттың құрсауында болдық.

Өз туған тілімізден шеттетіліп, жоғары оқу орны – институттарда оқу пәндерінің бәрін орысша оқып, лекцияларды орыс тілінде тыңдадық, күнделікті сабақ, емтихандарда орысша сайрадық. Институтты бітірген соң, әр түрлі қызметтер істеп, берідегі 90-шы жылдарға дейін, Тәуелсіздігімізді алғанша іс-қағаздарының бәрін орыс тілінде жаздық. Бала-шаға, ұрпақтарымыз көшеде тұрмақ, үйде де өзімізге орысша сөйлейтін болды.

Діліміздің уланғаны – салт-сана, дәстүріміз, болмыс-жаратылысымыз, өмір сүру кейпіміз таза қазақи қалыптан алыстап, орыс мәдениетіне, солардың діліне ауыса бастады.

Атеистік жолды ұстанып, дінімізден безіндік. Дін – апиын, ол - өтірік қия-ғажайыпқа, адамды адастыратын азап жолға бастайтын – қыл көпір, деп соқтық. Дін жолында жүрген адамдар үшін партияық, комсомолдық, оқу-ағарту және басқа да қызметтерге баруға жол жабық болды. Қызметте жүрген адамдар мешітке бармақ түгілі, өлік-жиындарда құран оқылатын жерлерге де бас сұқпайтын. Құранға алақан жаймайтын.

Осының бәрін өз көзімізбен көріп өскен біздің аға ұрпақ өкілдері кезінде еліміздің болашағы үшін қатты абыржып, күйзелдік.  Тіпті, бәрі де сол бетінше кете берсе, болашақта қазақ ұлты біржола жойылып кететіндей, біздің бойымызды қатты қорыныш пен үрей билейтін...

Бірақ, Аллаға шүкір, Құдайы бар халық екенбіз... Бізді жоғарыда айтылған солақай саясақ құрсауы мен соның салдарынан бола жаздаған апатттардан бір Құдай сақтап қалды....

1991 жылы қолымыз жеткен Тәуелсіздікті бәріміз де жүрегіміз жарылғанша қуанып, бас киімімізді аспанға лақтырып, «уралап», ұрандап қарсы алдық...

Тәуелсіздіктің арқасында ел өз еркіндігін алып, жермен, малмен, кәсіпкерлікпен шұғылданып, өздерінің таңдаған, қалаған және бейімделген кәсіптеріне бет бұрып, бүгінде солардың көбісі аяқтарынан тік тұрып, тіпті қарыштап дамып та жатыр. Бір кездері менің де мемлекеттік қызметті қоя тұрып, малмен, жермен, жеке кәсіпкерлікпен айналысқан кездерім де болды. Одан жаман да болған жоқпын. Бірақ, түптің түбінде, өз мамандығыма деген адалдығым мен шын берілгендігім жеңіп,  мемлекеттік қызметке қайта оралдым.


Бірақ, кешегі Коммунистік партия мен кеңестік солақай саясаттың салдарларынан әлі де толық арыла алмай жатқан тұстарымыз жетерлік.

Мен, негізінен су маманы, су инженерімін. Су шаруашылығы саласында ұзақ жылдар жауапты қызметте де, басшы қызметтерде де істедім.


Осы себепті, мен  Кеңес үкіметі кезінде де, еліміз Тәуелсіздігін алғаннан соң да, осы су шаруашылығында істегендіктен, су саласын осы екі жүйеге қатысты екі түрлі қабылдаймын, бұл тұрғыда осы екі жүйе тұрғысынан су шаруашлығы жөнінде айтар пікірлерім де жетерлік. Ол жөнінде «Су патшалығымен сырласқан жылдар» атты зерттеу, естелік, ой-пікір, ұсыныстардан тұратын кітап та жазып, баспадан шығардымым. Енді бүгінде «Табиғатпен тіл табысқан шақтар» атты кітіп жазу үстіндемін. Аталған кітаптарымда еліміз бен облысымыздың су шаруашылығы жағдайы, оның өткені мен болашағы, табиғат, орман, қоршаған орта, экология мәселелері, халқымызға ел болашағы үшін судай таза, табиғаттай тұнық болу қажеттілігінің шарттары, ата-бабаларымыздан келе жатқан салт-сана, дәстүрлеріміз, кейбір жағдайларда солардың бұзылып бара жатқан оқиғалары, тағысын-тағыларды кеңінен баяндап жаздым.

Осы тұрғыда әлгі әңгімені жалғастырсам,  біздің Ресей Федерациясына одақтас ел болып қосылуымыздың пайдалы жақтары да болғанымен, зиянды жақтары өте көп болды. 

Әрине, Россия Федерациясына қосылмай тұрып, қазақ халқы ғылыми-техникалық прогресс жағынан мешеулеу өмір сүріп, небір соғыстарды, жұттарды бастарынан кешіріп, мал шаруашылығы да, егін шаруашылығы да баяу дамыған шақтарды бастан кешіргені рас.


Кейбір атақ-мансаптары бар байлар мен дәулетті адамдар елді жинап, қолмен тоғандар, каналдар қаздырып, егіншілікке бет бұрып, тары, күнжіп, жүгері, арпа, бидай өсіріп,  ел азығы мен мал азығын дайындаған.

Ал, Қазақстанда Кеңес өкіметі орнап, бар басшылықты Москва өз қолына алысымен, Кремльде отырған билік басындағылар геграфиялық, физикалық карталарға қарап отырып, Қазақстанда бос жатқан ұлан-ғайыр жерді көріп, сол жерлерді игерудің Бас жоспарын жасап, сол жерлерді игеруге кіріскен.

Сол жоспарға сәйкес, Кремль басшылары сусыз жерге су апаруды ойлап, қаншама қаржы мен техника, мамандар бөліп, сусыз жерге жақын аймақтағы өзен бойларынан су қоймаларын жасатты.

Сол қоймалардың бірі – Шу ауданындағы Тасөткел су қоймасы. Олар осы қойма арқылы Шу, Мойынқұм аудндарының шөлейтті жерлеріне ағын су апарып, сол жерлерге дақыл егуді көздеді.


Біздің бала кезімізде Шудан Мойынқұмға бара жатқан жолдың екі беткейі тұнып тұрған қалың сексеуіл еді. Кремль басшылары сол сексеуілдерді түп-тамырымен жойып, тып-типыл етіп, сол жерге жүгері еккізді. Ол жүгері бір жылы өсіп, бір жылы өспей, кейіннен әлгі сексеуілі жойылған кең алқап сол күйінше құм басқан құла түзге айналып, қаңырап бос қалды.

Кремльдің тың игеру мен бос жатқан жерлерді игеру саясаты нәтижесінде, елімізде бұрыннан бар жайылымдықтар көлемі 10-15 есеге азайып, сол жерлерде мекендеген аң-құстар жоғалып, небір көркем табиғатты жерлеріміз тозып, шаң мен құм басып қалды.


Кеңес Үкіметі тұсында Мәскеудегі партияның Орталық комитетінде жерлерді мелиорциялау тақырыбындағы Пленумдар жиі өтіп тұратын. 1966 жылы осы тақырыптағы бір Пленумнан кейін Қазақстандағы су шаруашылығы мен жер игеруді дамытуға өте көп қаржы бөлініп, осы мақсат үшін біздің облысқа да көптеген жаңа техникалар әкеліне бастады. Көп жерлер бостан-бос ешбір мақсатсыз жыртылып тасталды. Соның салдарынан көп жерлерден жер  асты сулары шығып кетіп, кейін олар батпақтанып, сорланып, тұзданып, істен шықты, жеріміздің эклолгиясы, табиғи тепе-теңдігі бұзылды. Ол жерлердегі аң-құстар өліп-қырылып, кейбіреулері жер ауыстырып безіп кетті. Қншама қажетсіз су қоймалары, су жүйелері, каналдар соғылды. 


Бірақ, соның бәрін ескертуге, табиғат пен жерге, экологияға, өсімдіктер әлемі ме аң-құстар әлеміне тиген зияндарға есеп жүргізуге ешкімнің де құқысы жоқ еді. Өйткені, ол туралы әңгіме қозғасаң – Кремль саясатына қарсы шыққаның... Ал, оның арты  белгілі... Қудалау, аластау... жау санау.. т.б.


Мысалы, Жамбыл мен Қырғыз шекарасындағы Киров су қоймасының суын біз де, қырғыздар да пайдаланмыз. Бірақ, суды ашу, жабу қақпасының кілті қырғыздарда. Кезінде Кремль басшылары сол тұстан Қазақстанның өз су қоймасын жасап беруге келісім бермей қойған.

Сондықтан, Кеңес Үкіметі кезінде Киров су қоймасының суын қазақ пен қырғызға бөліп беру мөлшерін де Кремль өзі  шешіп, «бәрін біз шешеміз» дегенге келтіріп, өз бағаларын асқақтатып ұстайтын. 

Ал, бүгінде өз Тәуелсіздігімізді алған тұста осы қырғыз бен қазақ арасындағы Киров су қоймасын пайдалануды бір ретке келтіретін немесе оны түгелдей Қазақстан меншігіне алатын күн жеткен сияқты. Не болмаса, Киров су қоймасынан келіп түсетін сулар мен жауын-қар суларын жинап, маусымдық мрзімдерде пайдалану үшін сол қойманың бергі тұсынан жаңадан  өзіміздің Қазақстандық Әулиеата су қоймасын соғуымыз қажет.

Айта берсек, Кремльдің біздің Қазақстанға көрсетпеген құқайы кемде-кем...
Мәселен, Кремльдегілер Қазақстан жеріне егін салып, дақыл еккенде және мал отарларын көбейткенде – оның бәрін Қазақстан үшін емес, Ресей елін немесе басқа елдерді азық-түлікпен, етпен, маймен, сүт, ірімшік, қаймақпен қамтамасыз ету мақсатында  жасаттыратын. Ал, сол кездері біздің өз дүкендерімізде сол азық-түліктер мен ет, май, шұжық т.б. өнімдер «дефецит» болатын, тіптен таптырмайтын.
Ол кезде бес жылдық жоспар деген болатын. Оны Мемлекетік «Госплан» бекітетін. Сол жоспар бойынша керек пе, керегі жоқ па, бәрін еккізетін. Оқушыларды, студенттерді сабақтарынан босатып, қызылша, т.б. өнімдер жинауға жұмысқа салатын.

Ет комбинатына айдап апарып, отар-отар қойларды, табын-табын сиырларды сойып тастайтын. Бірақ, ол еттердің бір түйірін өз елімізде қалдырмай, басқа жақтарға және Ресейге, Москваға алып кететін.


Қазақстаннан Москваға барған қазақтар сол жақтан өзімізде өндірілген ет, май, шұжық, т.б. өнімдерді самолетпен алып келетін.

Біздің «Таразбылғарыаяқкиім» фабрикасында шығарылатын небір әдемі аяқ-киімдер Москва мен шет елдердің дүкендерінде самсап тұратын, ал, сол аяқ-киімдер өзімізге бұйырмайтын.


Осы орайда, еліміз өз Тәуелсіздігінің 20 жылдығын өткеріп, біршама нығайып-катайған шақта су шаруашылығын дамыту бағытында қолға алынуы тиіс бірқатар мәселелерді де қозғап өткенім жөн болар.

Біріншіден, қазіргі кезде өркениетті елдермен теңесе бастаған Қазақстан үшін бүкіл дүние жүзінің тәжірибелерін, озық технологияларын, материалдық-техникалық жарақтарын пайдалануға кең жол ашылып келеді. Әрине, жас мемлекетіміз бұл қажеттіліктерге көптеген қаржы бөліп отырғанымен, су шаруашылығы мәселесіне, әсіресе, каналдар мен су қоймаларын жөндеуге бөлініп отырған қаржы әлі де аз. Коммуналдық су мекемелерінің материалдық жағдайларын көтеруге де жеткілікті қаржы бөлініп отырған жоқ.

Өзінше бөлек құрылғын Су шаруашылығы министрлігі де жоқ. Ал, Ауыл шарушылығы министрлігі құрамындағы Су шаруашылығы комитеті көп мәселелерді өз бетінше шешуге  құзырсыз. Жер үстіндегі су пайдалануға жетпейтін болса, біздің облыста жер астында жатқан қаншама су қоры бар. Сондықтан, бұрыннан қазылып, дайындалған скважиналарды пайдаланып, сол жер асты сулары жаңбырлатып, ташшылатып суару үшін пайдаланылса, қаншама бос жатқан жерлді игеруге болады. Ол жерлерден алынған өнімдерден еліміз үшін бірнеше миллиардтаған теңге пайда түсер еді.

Дегенмен, қазіргі бөлініп жатқан қаржымен де біраз тірліктер атқарылуда. Мәселен, 2009 жылы су шаруашылығына бюджеттен 250 млн. теңге бөлінсе, 2010-2011 жылдары 300-650 млн. теңгеге дейін бөлініп, әрбір жыл сайын 20-дан астам каналдар жөнделіп, осы жылдар ішінде бірнеше су қоймаларын пайдаланатын мекемелер құрылып, ел игілігіне қызмет етуде.


Енді 2012 жылы облысқа Дүние жүзілік банк есебінен едәуір қаржы бөлініп, 15 мың га сурмалы жерлердегі су жүйелерін, дренаждарын жөндеу, су шаруашылығына жаңа технологиялар енгізу бағытында жұмыстар басталмақ.


Бір ғана Шу, Қордай, Жамбыл аудандарында жүзден аса су шаруашылығы нысандары жөнделетін болады. Осының бәрі егемендігімізді алып, Тәуелсіздікке қол жеткізгеніміздің арқасы.

Бұрынғы Кеңес Үкіметі кезінде пайдаланған техникаларымыз бен технологияларымыз қазіргі кезеңмен салыстырғанда өте қарапайым. Қазіргі көптеген жаңа жобаларға қарап, Кеңес елі кезінде өзіміздің қандай соқыр болғанымызды пайымдаймыз. Ол кезде су шаруашылығы үшін шет елдерден жаңа техникалар мен технологиялар алынбайтын да еді. 

Қазіргі кезде де су пайдалану және су шаруашылығын ұйымдастыру ісінде кемшіліктер жоқ емес. «Көш жүре түзеледі», деген уақыт өте келе олардың бәрі де жөнделер, бір қалыпты арнаға түсер.



Бұл тұрғыда, меніңше, су нысандарының бәрін мемлекет меншігіне алып, бір бюджеттен қаржыландырған дұрыс. Әйтпесе, қазіргі кезде бір су жүйелері – жергілікті бюджеттен, енді бір су жүйелері республикалық бюджеттен қаржылыландырылып, осы ортада су мекемелерінің арасында «ары тарт та бері тарт» деген әңгіме мен мәселе туындайды.


Содан соң, біздің экологтарымыз бен санитарлық-эпидемиологиялық қызметтеріміз су мен жер ресурстарының тазалығын қатаң бақылауда ұстаулары қажет. Өйткені, қазіргі кезде малда да, адамда да аурудың небір түрлері көбейіп тұр. Оның негізгі себебі – ішетін су мен азық-түліктің тазалығына байлнысты. 

Бұрынғы кездерде біз мал ішетін құдықтардың барлығын облыс бойынша жаз жайлауға шығар алдында қатаң бақылап, тазалаудан өткізіп, оның суын малға содан кейін ғана беретінбіз. Ал, қазіргі кезде мал су ішетін құдықтар мен суаттар жылдар бойы тазаланбайды. Ол құдықтардың ішінде өлген аң-құстар мен тышқан-мысықтардың өлекселері де, шаң, тозаң да – бәрі жатады. Содан соң, ол суды ішкен мал ауырады, оның сүтін ішіп, етін жеген адам да ауру табады.


Медицинаның дәлелдеуінше, адам ағзасының 70 пайызы судан тұрса, адам миының 90 пайызын сол су құрайды екен. Мұнымен бірге, туғаннан бастап өзінің туған жерінің суын ішкен адам ағзасында, сол туған жерінің суы өмір бойы сақталады екен деген қағидалы пікір бар.


Осы себепті жақсы, сапалы ауыз су бар жерлерді қазып, сол жерлерден көп тарапты құбырлар тартып, елді-мекендерге сапалы су жеткізу мәселесі ерекше қадағалаумен жүзеге асырылуы қажет. Ал, әр ауданда судың құрамын тексеріп, анықтайтын, оны ішу үшін залалсыздандыртын лабароториялар құру керек.


Үйдегі кішкентай бала-шағадан бастап, балалар бақшасында, мектепте оқушыларғы, тіпті студент жастарға да суға түкірмеу, дәрет сындырмау, оны үнемі құрметтеп, таза ұстау жөнінде насихат жұмыстары қажет. Таза су – Тәуелсіз еліміздің болашағы үшін де өте қажет. Соны ұмытпасақ екен.


Мен төмендегі өлеңімді еліміз Тәуелсіздігінің 30 жылдығына арнап отырмын.
ТӘУЕЛСІЗДІК – ЕЛ БАҚЫТЫ, ТҰҒЫРЫ... 




Тәуелсіздік – ел бақыты, тұғыры,



Тәуелсіздік – Отанның егіз ұғымы!




Тәуелсіздік қазақ елін көркейткен,




Әрбір үйдің,

Түзу ұшқан түтіні!






* * *




Жиырма жыл толды Тәуелсіздік көгіне!




Дәл осы жыл,




Зейнетке шығар,




Жасым келді, менің де!




Зейнет жасы бір жолы келсе, өмірде,




Тәуелсіздік те,




Бір-ақ  келер, өмірге!




Тәуелсіздік – асыға күткен барша адам,




Ғасырлар бойы үздігіп, 




Бабалар оны аңсаған!




Бұл күнді көрген,




Сәулесін сезген, меніңше,




Ең бақытты адам өмірде!





* * *



Өмірде көрдік,



Кеңестік қатқан жүйені!




Ол жүйе есте,




Мәңгілік біздің жүреді!




Ал, бүгінгі Тәуелсіздік Отанның,




Алып емен, бәйтеректей тірегі!




Тәуелсіздік барша қазақ елінің,




Тоқтамастан соғып тұрған жүрегі!





* * *




Бақытты елдің Елбасы тұр басында,




Халқымызды жеткізем деп мұратқа,




Шейіт болған біздің небір асылдар!




Есімдері олардың,




Өшпестей боп жазылып,




Қалды мәңгі тарихта!



Байтұрсынов, Бөкейханов, Шоқаев...,




Арамызда сол арыстар орыны
Қалып еді ортайып!




Бүгін қазақ арыстары тағы да,




Шығып жатыр зорайып!






* * *




Тәуелсіз ел, туған Отан,




Құтты болсын жиырма жылдық мерекең!




Ел бақытты, жұрт бақытты,



Өркендесе берекең!




Мен – сушымын,



Өмір бойы суға арнаған өмірін!




Судай таза ғұмыр тілеп еліме,




Бата болып арналады,




Уа, елім,




Саған осы өлеңім!

